
  შპს საზღვაო სასწავლო საწვრთნელი ცენტრში „ეკვატორი“ 

განხორციელებული პრაქტიკული კომპონენტის ფარგლებში 

შრომის უსაფრთხო გარემოს უზრუნველყოფის წესი  
       1. შპს საზღვაო სასწავლო საწვრთნელი ცენტრი „ეკვატორი“ ვალდებულია 

დაწესებულებაში განხორციელებული პრაქტიკული კომპონენტის ფარგლებში: 

       ა) უზრუნველყოს ჯანმრთელობისათვის უსაფრთხო სასწავლო გარემო და პროფესიულ 

სტუდენტთა ჯანმრთელობის უსაფრთხოება; 

       ბ) დაიცვას  სანიტარულ-ჰიგიენური ნორმების დაცვის ყველა პირობა; 

       გ) მიაწოდოს პროფესიულ სტუდენტს ინფორმაცია შრომის უსაფრთხოებისა და პირადი 

ჰიგიენის ნორმების შესახებ. 

      2. პროფესიული სტუდენტი ვალდებულია გაითვალისწინოს შრომის უსაფრთხოებისა და 

პირადი ჰიგიენის შემდეგი ნორმები: 

      ა) აუცილებელია კომპიუტერთან მაგიდა და სკამი იდგეს მოხერხებულად.   სასურველია, 

სავარძელი გორგოლაჭებზე იდგეს და სიმაღლისა და საზურგის დახრილობის რეგულირებაც 

შეიძლებოდეს; 

      ბ) მნიშვნელოვანია მონიტორის მდებარეობა. ეკრანის ცენტრი თვალების დონეზე ოდნავ 

დაბლა უნდა იყოს, რომ სკამზე ჯდომისას, პროფესიულ სტუდენტს  არც თავის დახრა 

დაჭირდეს და არც მხრებში მოხრა; 

       გ) კომპიუტერმა თვალი ნაკლებად რომ დაღალოს, ოთახი სათანადოდ უნდა იყოს 

განათებული. საუკეთესო ვარიანტია, დაბინდული გაფანტული განათება; 

       დ) არ არის სასურველი კომპიუტერის ფანჯარასთან დადგმა. თუ ეს გარდაუვალია, 

პრობლემას სქელი შტორები ან ფარდა-ჟალუზი გადაჭრის; 

       ე) მონიტორის ეკრანი თვალებიდან 50-60 სმ-ით მაინც უნდა იყოს დაშორებული.  ამ 

მანძილზე ცუდი მხედველობის შემთხვევაში, სჯობს შრიფტის გაზრდა. სასურველია, 

პერიოდულად თვალის კუნთის ვარჯიშების გაკეთება.  ეს კუნთებს დასვენების, ლორწოვანს 

კი დატენიანების საშუალებას მისცემს; 

       ვ) მონიტორის ეკრანი კვირაში ერთხელ მაინც უნდა გაიწმინდოს (სჯობს, სპეციალური 

სითხით ან ხელსაწმენდით), სათვალით მუშაობის შემთხვევაში, ისიც აბსოლუტურად 

სუფთა უნდა იყოს. 

       3. სამუშაოს დაწყების წინ, აუცილებელია პროფესიული მასწავლებელი და სტუდენტი 

დარწმუნდეს აღჭურვილობის უსაფრთხოებაში, ელ.სადენების გამართულობაში, კერძოდ: 

ჩამრთველი, მყარი შესაერთებელი, სადენი, რომელიც არ იყოს გახეხილ (შიშველ) 

მადგომარეობაში და  ა . შ. 

       4. შრომის უსაფრთხოება მუშაობის პროცესში: 

       ა) აუცილებელია უსაფრთხოების მდგომარეობის შემოწმება დღის განმავლობაში 

რამდენჯერმე; 

       ბ) ავარიულ სიტუაციაში აუცილებელია მოხდეს დენის გათიშვა  არსებული მთავარი 

დენის წყაროდან და არა დაზიანებული ადგილიდან. 

       5. შრომის უსაფრთხოება სამუშაოს დასრულების შემდეგ პროფესიული მასწავლებელი 

და სტუდენტი ვალდებულია სამუშაოს დასრულების შემდეგ გადაამოწმოს და გათიშოს   

ლაბორატორიაში არსებული ყველა, დენის წყაროში ჩართული ტექნიკური საშუალებები და 

მოწყობილობები. 

      6. პროფესიული განათლების მასწავლებელმა და პროფესიულმა სტუდენტმა, გარდა 

ზემოაღნიშნული რეგულაციისა, უნდა დაიცვან პროფესიული საგანმანათლებლო პროგრამის 

სპეციფიკიდან გამომდინარე, ამავე პროგრამის შესაბამისი პროფესიისათვის 

კანონმდებლობით დადგენილი უსაფრთხოების წესები. 

